
Transformasi Komuniti melalui Pemindahan Teknologi menampilkan enam bab
yang membawakan pelbagai inovasi teknologi bagi memperkukuh pembangunan
komuniti dan pendidikan di Malaysia. Buku ini merangkumi topik pemantauan
persekitaran dengan dron, Inovasl Kotak Modular Lebah yang berpotens!
meningkatkan ekonomi penternakan kelulut, perangkap siput mesra alam untuk
pertanian padi, serta sistem pengairan automatik sebagai peluang penjanaan
ekonomi yang mampan bagi komuniti. Turut dibincangkan ialah penerapan
teknologi kecerdasan buatan (artificial intelligence, Al) dan sistem terbenam
sebagai asas pendidikan generasi muda. Setiap bab menekankan aplikasi
praktikal yang bukan sahaja meningkatkan kecekapan, malah memberi impak
langsung kepada masyarakat. Dengan gabungan teknologi pertanian, automasi
dan pendidikan, buku ini menjadi rujukan berguna kepada pelajar, penyelidik dan
komuniti yang ingin memahami bagaimana pemindahan teknologi mampu
mentransformasi cara hidup serta memperkasa kesejahteraan masyarakat.

PRAKATA

Bismillahirrahmanirrahim.

Setinggi-tinggi kesyukuran dipanjatkan ke hadrat Allah SWT atas
limpah kurnia dan izin-Nya, maka terbitlah naskhah ini yang
mendokumentasikan pelbagai inisiatif inovasi teknologi yang telah
dilaksanakan oleh warga akademia Universiti Teknologi Malaysia
(UTM) bersama komuniti. Penerbitan buku ini merupakan manifestasi
komitmen berterusan universiti dalam memperluas manfaat ilmu
pengetahuan dan teknologi kepada masyarakat melalui pelbagai aktiviti
pemindahan ilmu, pemindahan teknologi, serta penglibatan komuniti
yang bersifat inklusif dan berimpak tinggi.

Buku ini menghimpunkan pengalaman dan kepakaran yang
diperoleh daripada pelbagai program dan projek yang dilaksanakan
oleh penyelidik dalam usaha memperkasa komuniti melalui penerapan
teknologi yang bersesuaian dengan keperluan setempat. Antara
teknologi yang diketengahkan termasuk sistem pengairan automatik,
dron pemantauan persekitaran, kecerdasan buatan (artificial intelligence,
Al), sistem terbenam, teknologi pencetakan tiga dimensi (3D), serta
pelbagai pendekatan digital dan kejuruteraan yang dibangunkan bagi
menangani cabaran komuniti. Melalui pendekatan yang berasaskan
keperluan masyarakat, setiap inisiatif yang diketengahkan memperlihatkan
bagaimana sesuatu hasil penyelidikan itu dapat diterjemahkan kepada
penyelesaian praktikal yang memberikan manfaat secara langsung
kepada komuniti.

Penerbitan buku ini juga membuktikan bahawa kerjasama erat
antara universiti dan komuniti mampu menghasilkan impak yang
signifikan terhadap pembangunan masyarakat. Hubungan dua hala
yang terjalin membolehkan perkongsian ilmu dan kepakaran
dilaksanakan secara lebih berkesan, di samping membuka ruang kepada
komuniti untuk terlibat secara aktif dalam proses inovasi dan

pembangunan teknologi. Pendekatan ini sejajar dengan aspirasi
universiti untuk memastikan ilmu yang dijana tidak hanya berkembang
dalam lingkungan akademik, tetapi turut diterjemahkan kepada
manfaat yang dapat dirasai oleh masyarakat secara menyeluruh.

Berpaksikan falsafah universiti, “Rerana Tuhan untuk Manusia”, warga
akademia UTM sentiasa komited untuk menyumbang kepada
pembangunan negara melalui pemindahan ilmu dan teknologi yang
berterusan. Segala usaha yang dilaksanakan melalui projek-projek yang
dihimpunkan dalam buku ini mencerminkan tanggungjawab sosial
universiti dalam membantu meningkatkan taraf hidup masyarakat,
memperkukuh budaya inovasi, serta menyokong agenda pembangunan
mampan di peringkat tempatan dan nasional.

Pada kesempatan ini, penulis merakamkan setinggi-tinggi
penghargaan kepada semua pihak, khususnya pihak pengurusan
universiti, para penyelidik, pelajar, rakan strategik, agensi kerajaan,
pihak industri, serta komuniti yang telah memberikan kerjasama dan
sokongan dalam menjayakan pelbagai inisiatif yang dihimpunkan
dalam buku ini. Tanpa komitmen, dedikasi, dan semangat kerjasama
yang ditunjukkan oleh semua pihak, penerbitan naskhah ini tidak
mungkin dapat direalisasikan.

Diharapkan buku ini bukan sahaja menjadi sumber rujukan yang
bermanfaat kepada pelajar, pendidik, penyelidik dan komuniti.
Diharapkan juga agar perkongsian pengalaman dan kejayaan yang
dipaparkan dapat menjadi inspirasi kepada lebih banyak usaha
pemindahan teknologi dan inovasi berimpak tinggi pada masa hadapan.
Semoga segala usaha yang dicurahkan dalam memperkasa komuniti
melalui 1lmu dan teknologi ini terus menyumbang kepada kemajuan

ekonomi, kesejahteraan sosial, serta pembangunan negara yang lestari.

Sabrinah Adam
Siti Hajar Mat Sarip

Universiti Teknologi Malaysia
2026

